
భారత్-కజికిస్థాన్ విదేశీ వ్యవహారాల కార్యాలయ 
సంప్రదింపులు 
నవంబర్ 17, 2020 

 

భారత్ మరియు కజికిస్థాన్ మధ్య 7వ ర ండ్ విదేశీ వ్యవహారాల కార్యాలయ 
సంప్రదింపులు (ఎఫ్ఓసీ) 17 నవంబర్ 2020న డిజిటల్ వీడియో కాన్ఫరెన్స్ ద్వారా 
జరిగాయి. భారత్ తరఫున సెక్రటరీ (పశ్చిమ) శ్రీ వికాస్ స్వరూప్ అలాగే కజక్ 
తరఫున కజకిస్థాన్ విదేశీ వ్యవహారాల ఫస్ట్ డిప్యూటీ మినిస్టర్ గ రవనీయ 
శ్రీ షఖ్రత్ నురీషేవ్ నేతృత్వం వహించారు. 
 
సంప్రదింపుల సందర్భంగా, తమ వ్యూహాత్మక భాగస్వామ్య కార్యాచరణకు లోబడి 
మొత్తం ద్వైపాక్షిక సహకారాన్ని ఇరు పక్షాలు సమీక్షించాయి. రాజకీయ, ఆర్థిక 
మరియు వ్యాపారం, ఇంధనం, రక్షణ, అంతరిక్షం, ద త్య మరియు సాంస్కృతిక 
అంశాలు ఈ సంప్రదింపుల్లో చోటుచేసుకున్నాయి. కోవిడ్-19 మహమ్మారిపై 
పోరాటానికి సంబంధించిన అనుభవాలు, అభిప్రాయాలను కూడా వారు పంచుకున్నారు. 
 
పరస్పర ప్రయోజనం కలిగిన ప్రాంతీయ మరియు అంతర్జాతీయ అంశాలపై ఇరు పక్షాలు 
అభిప్రాయాలను పంచుకున్నాయి, అలాగే 2021-22 వ్యవధికి గాను ఐక్యరాజ్య సమితి 
భద్రతా మండలి (యూఎన్ఎస్ సీ)లో భారత్  సభ్యత్వాన్ని చేపట్టనున్న కాలంతో 
పాటు బహుళపక్ష వేదికల్లో సహకారాన్ని మరింత పెంపొందించుకునేందుకు 
అంగీకరించాయి. 
 
తాజాగా భారత్-మధ్య ఆసియా చర్చల సమయంలో విదేశీ వ్యవహారాల మంత్రి 
ప్రకటనకు అనుగుణంగా, ‘‘కజికిస్థాన్ లో అధిక ప్రభావశీల సామాజిక అభివృద్ధి 
ప్రాజెక్టుల అమలుకు భారతీయ గ్రాంట్ సహకారం’’పై ఈ ఎఫ్ఓసీ సందర్భంగా ఇరు 
పక్షాలు సంతకాలు చేశాయి. 
 
  



 
స్నేహపూర్వక అలాగే సుహృద్భావ వాతావరణంలో ఈ చర్చలు జరిగాయి. ఇరుపక్షాలకు 
అనువైన తేదీలో తదుపరి సంప్రదింపులను భ తిక పద్ధతిలో జరిపేందుకు అంగీకారం 
కుదిరింది. 
 
న్యూఢిల్లీ 
నవంబర్ 17, 2020 

